
Textes : L'ichtoire dé trô créles de Socrate Marc Monnin

Le Gronçnou 

Socrate aivaie l'nom d'étre ïn saidge ! Q'équ'un vai ïn djo l'trovaie é i dit: 

- Sait'vo ço qui vïn d'aipâre chu ton aimi ? 

Socrate y dit: 

- Aitant ïn pô. D'vain d'me raicontaie ton ichtoire i ainm'rô te faire ai péssè l'tèchte dé 3 
créles 

- L'tèchte dé 3 créles ? 

Ey Socrate y dit: 

- D'vain d'raicontaie dé ichtoires chu les âtres ai fâi bon musaie ço qu'lé dgens v'l'an vo dire! 

Lai premiere créle â cé d'lai voirtai. Etes chur que ço qu'te me veu dire â bïn vrai? 

- Nian, main i l'aie ôyu dire! 

- Bïn, donc te n'saipe ça lai voirtaie. 

- No v'l'an épreuvaie lai doujieme créle ; ça cé d'lai bontè ! Ço qu'te veu m'aipâre chu mon 
aimi à-çe âtche de bïn ?

- Oh nian, ça mainme ïn arbours. 

Dâli dit Socrate : te veu m'raicontaie dé crôye aiffaires chu mon aimi : E peu te n'épe chûr que çoli 
feuche lai voirtaie? 

- Main aitend, te veu i crais bïn poayai pessè mon tèchte !I ai einco ènne trojieme créle ; ça 
çe d'lai yutilitè. A-çe yutile qui aiprenieuche ço qu'mon aimi é faie ?

- Oh, chûrement qu'nian!

Dâli dit Socrate : çe ço qu'te vorô m'raicontaie n'â ni vrai, ni bïn, ni yutile, poquoi voyai m'le dire? 

Lai moitie di monde dit di mâ è peu l'âtre moitie l'écoute

